
Na osnovu člana 40. Statuta Internacionalnog univerziteta Travnik u Travniku, Upravni odbor na  

sjednici održanoj dana 08.12.2020. godine donosi sljedeći 

 

POSLOVNIK 

O RADU UPRAVNOG ODBORA  INTERNACIONALNOG UNIVERZITETA TRAVNIK 

 

 

I OPĆE ODREDBE 

Član 1. 

 

U skladu sa odredbama Zakona o visokom obrazovanju („Službene novine Srednjobosanskog 

kantona“, broj 4/13) odredbama Statuta Internacionalnog unverziteta Travnik u Travniku, ovim 

Poslovnikom se definira način rada Upravnog odbora Internacionalnog Univerziteta Travnik u 

Travniku (u daljem tekstu Upravni odbor), a naročito: unutrašnja organizacija upravnog odbora,  

kancelarijsko i arhivsko poslovanje Upravnog odbora, ravnopravna upotreba jezika i pisma u 

radu Upravnog odbora, način  rada Upravnog odbora, način odlučivanja i Odluke Upravnog 

odbora, stupanje na snagu i postupak izmjena i dopuna Poslovnika o radu Upravnom odbora 

Internacionalnog univerziteta Travnik u Travniku (u daljem tekstu Poslovnik) te druga pitanja od 

značaja za rad i efikasno funkcioniranje Upravnog odbora. 

  

II UNUTRAŠNJA ORGANIZACIJA UPRAVNOG ODBORA 

 

Član 2. 

 

(1) Upravni odbor Univerziteta ima sedam (7) članova, od kojih dva (2) člana imenuje Senat 

Univerziteta, a pet (5) članova imenuje lice sa osnivačkim pravima. Imenovanje članova 

Upravnog odbora od strane lica sa osnivačkim pravima, odnosno Senata Univerziteta provodi se 

na osnovu odluke bez raspisivanja konkursa. Mandat članova Upravnog odbora traje četiri (4) 

godine. 

(2) Istek mandata članova Upravnog odbora konstatuje se na sjednici Upravnog odbora koja 

prethodi isteku mandata. Nakon što Senat i lice sa osnivačkim pravima dostave Odluke o 

imenovanju članova Upravnog odbora zakazuje se nova sjednica Upravnog odbora. Konstatuje  

se novi sastav članova Upravnog odbora i usvaja Odluka o izmjeni i dopuni Odluke o sastavu 

Upravnog odbora. 

(3) Predsjednika Upravnog odbora Univerziteta imenuje lice sa osnivačkim pravima. Članovi 

Senata, rektor, prorektori te rukovodioci organizacionih jedinica ne mogu biti članovi Upravnog 

odbora.  

(4) Nadležnosti Upravnog odbora su: 

a. Daje prethodno mišljenje na Statut Univerziteta;  

b. Donosi Pravilnik o unutrašnjoj organizaciji i sistematizaciji radnih mjesta, na prijedlog 

Komisije za izradu i usklađivanje pravilnika sa važećim zakonskim propisima;  

c. Donosi pravilnike iz oblasti finansijskog poslovanja;  

d. Utvrđuje planove finansiranja i razvoja;  

e. Donosi godišnji program rada Univerziteta, na prijedlog Senata Univerziteta;  

f. Donosi finansijski plan i prihvaća godišnji obračun;  

g. Usmjerava, kontrolira i ocjenjuje rad rektora, u domenu finansijskoga poslovanja;  

h. Odlučuje o korištenju sredstava preko 5.000,00 KM;  

i. Odgovara licu sa osnivačkim pravima za finansijske rezultate rada Univerziteta;  

j. Podnosi licu sa osnivačkim pravima izvještaj o poslovanju Univerziteta, najmanje jednom 

godišnje;  

k. Donosi odluku o osnivanju i ukidanju organizacijskih jedinica, na prijedlog Senata;  

l. Donosi odluku o osnivanju i ukidanju ostalih pravnih lica, u skladu sa zakonom i 

Statutom;  

m. Obavlja i druge poslove u skladu sa zakonom, aktom o osnivanju i Statutom; 

n. Donosi odluku o visini naknada usluga Internacionalnog univerziteta Travnik u Travniku, 

odlučuje o smanjenu ili oslobađanju troškova školarine ili troškova obnove po pismeno 

podnesenom zahtjevu studenta ili trošova odbrane završnog i praktičnog rada; 

o. Donosi odluku o raspisivanju poziva o procesu dostavljanja ponuda i odluku o 

imenovanju komisije za otvaranje i ocjenu ponuda. 

 

Član 3. 

 

(1) Sjednice Upravnog odbora, održavaju se u prostorijama Rektorata Univerziteta, Aleja 

Konzula-Mlejanac bb Travnik. 

(2) Sjedice Upravnog odbora se mogu održati online putem odrđenih aplikacija zooma, skaypa i 

drugih aplikacija koju omogućavaju održavanje sastanaka online. 

 

 

 

 

 

 

 

 

III KANCELARIJSKO I ARHIVSKO POSLOVANJE 

Član 4. 

 

(1) Prijem, zavođenje i združivanje akata i predmeta za Upravni odbor, usmjeravanje 

dokumentacije, otpremanje pošte i arhiviranje obavlja zapisničar. 

(2) Odluke, zaključci i zapisnici Upravnog odbora čuvaju se u arhivu kao službena 

dokumentacija Univerziteta. 

 

 

IV RAVNOPRAVNA UPOTREBA JEZIKA I PISMA 

 

 

Član 5.  

U radu Upravnog odbora u ravnopravnoj upotrebi su bosanski, hrvatski i srpski jezik. Službena 

pisma su latinica i čirilica. 

 

V NAČIN RADA UPRAVNOG ODBORA 

 

1. Održavanje sjednica upravnog odbora 

 

Član 6. 

 

(1) Konstituirajuću sjednicu Upravnog odbora saziva i njome predsjedava predsjednik Upravnog 

odbora. 

(2) Na konstituirajućoj sjednici usvaja se Poslovnik o radu Upravnog odbora. 

(3) Sjednice Upravnog odbora saziva Presjednik po sopstvenoj inicijativi ili na zahtjev najmanje 

dva člana Upravnog odbora najkasnije 7. dana od dana prijema zahtjeva. 

(4) Prijedlog dnevnog reda sjednice Upravnog odbora sastavlja predsjenik Upravnog  odbora. 

 

Član 7. 

 

(1) Upravni odbor odlučuje na sjednicama o pitanjima iz svoje nadležnosti. Sjednice se 

održavaju u službenim prostorijama u sjedništu ili online uz opravdane razloge nemogućnosti 

održavanja sjednice redovnim naćinom. 

(2) Sjednice Upravnog odbora održavaju se po potrebi. 

 

2. Sazivanje sjednica 

Član 8. 

 

(1) Predsjednik Upravnog odbora  obavještava članove Upravnog odbora o sazivanju sjednice 

dostavljanjem poziva  i materijala koji će biti razmatrani. 

(2) Poziv za sjednicu i odgovarajući materijal se dostavlja članovima Upravnog odbora najmanje 

članovima tri dana prije održavanja sjednice.  

(3) Poziv sadrži dnevni red, vrijeme i mjesto održavanja sjednice. 

(4) U opravdanim slučajevima sjednica se može sazvati i bez dostavljanja poziva i materijala 

članovima Upravnog odbora. Upravni odbor će se većinom ukupnog broja glasova članova 

Upravnog odbora izjasniti da li može raspravljati i donositi odluke ili tu sjednicu treba odložiti. 

(5) Poziv se osim pismeno može poslati i elektronski na mail članova Upravnog odbora. 

 

Član 9. 

 

Izuzetno, u hitnim slučajevima, predsjednik Upravnog odbora može sazvati najkasnije 24 h, prije 

njenog održavanja uz dostavljanje poziva i prijedloga dnevnog reda i materijala za tačke  

dnevnog reda. (Vanredna sjednica) 

 

Član 10. 

 

(1) U slučaju  privremene spriječenosti predsjednika Upravnog odbora, sjednicu može sazvati i 

njome predsjedavati član Upravnog odbora, koga ovlasti predsjednik Upravnog odbora. 

(2) Ovlaštenje iz stava (1) se daje u pismenoj formi, a ukoliko iz opravdanih razloga to nije 

moguće, ovlaštenje se može dati putem telefona ili na drugi način o čemu predsjedavajući 

obavještava zapisničara koji je obavezan da blagovremeno o tome obavijesti ostale članove 

Upravnog odbora.  Ove činjenice se posebno konstatiraju u zapisniku sa te sjednice. 

(3) Predsjedavajući iz stava (2) ovog člana ima ovlaštenja predsjednika Upravnog odobora u vezi 

sa održavanjem sjednica kojom predsjedava. 

 

 

 

 

 

 

 

Član 11. 

(1) Materijal koji će se razmatrati na sjednici sadržava prijedlog odluke ili odgovarajućeg drugog 

akta koji se predlaže za donošenje odnosno za usvajanje Upravnom odboru.  

(2) Za stručnu-tehničku pripremu i blagovremeno dostavljanje poziva i pratećih materijala za 

sjednicu Upravnog odbora odgovoran je zapisničar.  

(3) Vanredne sjednice zbog njihove hitnosti mogu se sazvati bez dostavljanja poziva i materijala 

s tim da će u takvim slučajevima postupiti kao u članu 8. stav (4). 

 

Član 12. 

 

(1) Sjednici obavezno prisustvuje zapisničar. 

(2) Predsjednik Upravnog odbora može odlučiti da se na sjednicu pozovu predsjednici stručnih i 

savjetodavnih tijela Univerziteta odnosno organizacione jedinice, predsjedavajući komisija 

imenovanih od Univerziteta odnosno organizacione jedinice, predstavnici studenata ili drugi 

subjekti, čiji se materijal razmatra na sjednici. 

(3) Upravni odbor može odlučiti da sjednici, osim članova Upravnog odbora i lica predviđenih 

Zakonom i Statutom, prisustvuju i druga lica čije prisustvo može biti značajno i korisno za 

raspravu i odlučivanje o odredenom materijalu i o odredenim pitanjima. 

(4) Lica iz st. (2) i (3) ovog Člana mogu prisustvovati sjednicama Upravnog odbora i učestvovati 

u raspravi samo za vrijeme razmatranja materijala radi kojeg su pozvani i to bez prava 

odlučivanja i prisustvovanja činu glasanja. 

 

3. Materijali koje razmatra Upravni odbor 

Član 14. 

 

 Upravnom odboru se dostavljaju materijali za razmatranje u obliku zahtjeva, prijedloga, nacrta, 

analize, izvještaja, programa, studije, informacije, mišljenja, obavještenja i slično. 

4. Način dostavljanja materijala upućenih Upravnom odboru 

Član 15. 

 

(1) Svi materijali upućeni Upravnom odboru dostavljaju se uz propratno pismo predsjedniku 

Upravnog odbora. U propratnom pismu mora biti tačno naznačeno da li je materijal izrađen po 

programu rada Univerziteta odnosno organizacione jedinice (redovna aktivnost) ili na osnovu 

zaključka ili druge odluke Upravnog odbora ili nekog drugog tijela Univerziteta odnosno 

organizacione jedinice, kao i da li se materijal dostavlja radi razmatranja i odlučivanja na 

sjednici ili radi informiranja članova Upravnog odbora, te ukoliko se predlaže da se material 

razmatra po hitnom postupku, obrazloženje za takav prijedlog. 

(2) Nakon uvida u materijal predsjednik Upravnog odbora isti će dostaviti zapisničaru koji je 

obavezan dostaviti ga članovima Upravnog odbora na način propisan Poslovnikom. 

(3) Materijale koji nisu sačinjeni u obliku i na način kako je predvideno odredbama 

Poslovnika predsjednik Upravnog odbora vraća obradivaču na upotpunjavanje i doradu. 

5. Prava i dužnosti predsjednika članova upravnog odbora 

 

Član 16. 

 

(1) Predsjednik i članovi Upravnog odbora imaju pravo i dužnost da prisustvuju i učestvuju u 

radu sjednice Upravnog odbora. 

(2) U slučaju spriječenosti da prisustvuju sjednici, dužni su da unaprijed obavjeste Presjednika 

Upravnog odbora o razlozima koji ih sprečavaju da prisustvuju sjednici, a najkasnije dan uoči 

održavanja sjedice. 

(3) Predsjednik i članovi Upravnog odbora su dužni obrazložiti spriječenost da prisustvuju 

sjednici. 

(4) Član Upravnog odbora koji mora iz odredenih razloga da napusti sjednicu obavezan je da 

traži odobrenje predsjednika Upravnog odbora, dok će predsjednik Upravnog odbora u takvim 

slučajevima prekinuti sjednicu ili ovlastiti Člana Upravnog odbora da nastavi vodenje sjednice. 

(5) Ukoliko Član Upravnog odbora dva puta uzastopno neopravdano ne prisustvuje sjednici (o 

tome ne obavijesti predsjednika Upravnog odbora i ne opravda odsustvo), Upravni odbor će 

pokrenuti inicijativu za razrješenje Člana Upravnog odbora. 

Član 17. 

 

Članovi Upravnog odbora imaju pravo i obavezu da: 

- Predlažu održavanje sjednice Upravnog odbora, 

- Predlažu dnevni red sjedice Upravnog odbora, 

- Učestvuju u raspravama i donošenju odluka, zaključaka i drugih akata iz djelokruga rada 

Upravnog odbora, 

- Budu obavješteni o pitanjima koja su od značaja za uspješno vršenje funkcije člana Upravnog 

odbora 

- Raspravljaju u vezi sa pitanjima koja su  na dnevnom redu. 

 

 

 

 

 

 

 

6. Održavanje i tok sjednice 

 

Član 18. 

(1) Sjednica će se održati ako sjednici prisustvuje većina ukupnog broja članova Upravnog 

odbora (kvorum). 

(2) Predsjednik otvara sjednicu, rukovodi njenim radom i stara se o održavanju reda. 

(3) U obavljanju poslova iz stava 2. ovog člana, Predsjednik: 

 Utvrđuje da li za održavanje sjednice postoji kvorum, 

 u slučaju da za održavanje sjednice ne postoji kvorum, sjednica se odlaže i zakazuje 

druga, 

 vodi računa da se rad Upravnog odbora odvija prema utvrđenom dnevnom redu i po 

odredbama ovog Poslovnika, 

 pokreće raspravu i daje riječ članovima Upravnog odbora, 

 u opravdanim slučajevima odobrava napuštanje sjednice članovima Upravnog odbora, 

 u slučaju narušavanja reda na sjednici, izriče mjeru opomene ili udaljavanja sa sjednice, 

 predlaže donošenje odluka, zaključaka i drugih akata kada utvrdi da je pitanje iz dnevnog 

reda dovoljno raspravljeno. 

 

Član 19. 

 

(1) Nakon utvrđivanja da Upravni odbor ima kvorum, predsjednik stavlja prijedlog dnevnog reda 

na razmatranje i usvajanje. Prijedlog dnevnog reda je usvojen ako za njega glasa većina ukupnog 

broja članova Upravnog odbora. 

(2) Ako članovi Upravnog odbora predlažu dopunu dnevnog reda dužni su da to obrazlože, 

nakon čega se većinom ukupnog broja članova odlučuje Upravni odbor 

(3) Nakon što je usvojen dnevni red, prelazi se na razmatranje tačaka dnevnog reda redoslijedom 

kako je usvojen dnevni red. 

 

Član 20. 

 

(1) Po utvrđivanju dnevnog reda usvaja se zapisnik sa prehodne sjednice Upravnog odbora. 

(2) Član Upravnog odbora ima pravo da stavi primjedbe na zapisnik. O osnovanosti stavljenih 

primjedbi odlučuju se na sjednici. Stavljanje i usvajanje primjedbe se unose u zapisnik. 

 

 

 

Član 21. 

 

(1) Nakon usvajanja zapisnika sa prehodne sjednice prelazi se na rad prema tačkama dnevog 

reda. 

(2) Ukoliko se dostavljeni materijali ili uvodno izlaganje jasni, prelazi se na raspravu i 

izjašnjavanje po svakoj pojedinoj tački. 

 

7. Zapisnik 

 

Član 22. 

 

(1) O toku sjednice Upravnog odbora vodi se zapisnik. Zapisnik vodi stučno lice iz reda 

zaposlenika koje odredi Predsjednik Upravnog odbora-zapisničar.  

(2) Zapisnik se vodi elektronski ili pismeno. 

(3) Zapisnik sa sjednice Upravnog odbora sadrži: 

 oznaku (redni broj) sjednice; 

 datum i vrijeme održavanja sjednice; 

 ime i prezime predsjedavajućeg sjednice 

 imena i prezmena: prisutnih, odsutnih i opravdano odsutnih članova 

 dnevni red sjednice; 

 izdvojena mišljenja, prijedloge, stavljene prigovore ili primjedbe 

 zaključke i odluke koje su usvojene 

 8.ostale relevantne događaje sa sjednice. 

 

(5) Zapisnik potpisuje Predsjednik i zapisničar i isti se ovjerava pečatom. 

(6) Predsjednik Upravnog odbora je obavezan dostaviti zapisnik sa sjednice u roku od pet dana 

od dana njegovog usvajanja osnivaču 

 

 

 

 

 

 

 

 

 

 

VI NAČIN ODLUČIVANJA UPRAVNOG ODBORA  

 

Član 23. 

 

(1) Upravni odbor donosi odluke glasanjem. 

(2) Glasanje je po pravilu javno. 

(3) Upravni odbor donosi odluke većinom glasova ukupnog broja članova Upravnog odbora. 

(4) Nakon rasprave na prijedlog Prijedednika  Upravnog odbora pristupa se glasanju. Glasanje se 

vrši javno izjašnjavanje ko je „za“, ko je „protiv“ i ko je „uzdržan“. 

(5) Po završenom glasanju, Presjednik utvrđuje rezultate glasanja i proglašava da je prijedlog 

prihvaćen ili odbijen, odnosno odluka ili zaključak usvojen ili nije usvojen. 

(6) U slučaju kada Upravni odbor nije odlučio jednoglasno, u zapisniku se obavezno konstatira i 

navodi ime i prezime člana Upravnog odbora koji je glasao za odluku odnosno koji je glasao 

protiv. Na zahtjev člana Upravnog odbora koji je glasao protiv donošenja odluke u zapisnik se 

unosi njegovo izdvojeno mišljenje 

 

 

 

VII ODLUKE UPRAVNOG ODBORA 

 

Član 24.  

 

Upravni odbor, zavisno Od slučaja, donosi opće i pojedinačne akte kao što je: 

 Odluka, 

 zaključak, 

 uputstvo, 

 preporuka, 

 mišljenje, 

 obavještenje, 

 poslovnik o radu, 

 pravilnik o sistematizaciji radnih mjesta, 

 pravilnik o javnoj nabaci opreme za međunarodne projekte. 

 

 

 

 

 

 

 

 

Član 25. 

 

(1) Odluka je akt koji se donosi radi izvršavanja ili konkretizacije Zakona ili drugih općih akata 

ili njihovih pojedinih odredbi. Odlukom se odlučuje i o drugim pitanjima iz nadležnosti 

Upravnog odbora kada je to Zakonom, drugim opéim aktom ili Poslovnikom odredeno. 

(2) Zaključak je akt kojim Upravni odbor odlučuje o svom radu i o radu radnih tijela, komisija, 

odbora ili savjetodavnih tijela Univerziteta/organizacionih jedinica ili o radu tijela ili komisija 

koje imenuje Upravni odbor. Zaključkom Upravni odbor može zauzeti Stav o pitanju koje je 

razmatrao, ukljuéujući i utvrdivanje obaveza za organe Univerziteta organizacione jedinice u 

pogledu pripreme vršenja poslova iz njihovog djelokruga. 

(3) Uputstvom se utvrđuju obaveze Univerziteta/organizacione jedinice u vezi sa izvršavanjem 

Zakona i drugih propisa i opéih akata, te se u tom smislu usmjerava njihov rad. 

 

Član 26. 

(1) Sve pisane otpravke odluka koje donese Upravni odbor potpisuje predsjednik Upravnog 

odbora ili Član Upravnog odbora kojeg on ovlasti. 

(2) Odluke Upravnog odbora iz stava (1) ovog Člana dostavljaju se licima na koja se odnose 

najkasnije u roku od sedam (7) dana od dana donošenja odluke, a u hitnim slučajevima 

najkasnije u roku od tri (3) dana od dana donošenja odluke. 

 

 

VIII JAVNOST RADA UPRAVNOG ODBORA 

Član 27. 

 

(1) Rad Upravnog odboraje javan. 

(2) U skladu sa Ustavom i zakonima, Upravni odbor izvještava javnost o svom radu i donesenim 

odlukama, kao i značajnim pitanjima čije je razmatranje u toku ili će se razmatrati. 

(3) Upravni odbor većinom glasova svih članova odreduje koji se materijali o pitanjima koja se 

razmatraju na sjednicama Upravnog odbora, u skladu sa Zakonom o kojim pitanjima se neće 

informirati javnost. 

 

 

 

 

 

 

 

IX SLUŽBE I RADNA TIJELA  

 

Član 28. 

 

(1) Službe Univerziteta obavezne su osigurati svu potrebnu administrativno-tehničku i drugu 

potrebnu pomoé predsjedniku Upravnog odbora i zapisničaru, kako bi se osiguralo redovno i 

efikasno održavanje sjednica, pripremanje i izrada materijala, te čuvanje zapisnika. 

(2) Radi razmatranja pitanja iz nadležnosti Upravnog odbora, davanje prijedloga i mišljenja o tim 

pitanjima, vršenja odredenih poslova i zadataka u vezi sa provođenjem akata koje donese ili 

usvoji Upravni odbor, Upravni odbor može zatražiti posebnu stručnu pomoć Univerziteta, 

angažirati odgovarajuée stručno lice za tu oblast, odnosno obrazovati povremena radna tijela ili 

komisije.  

(3) O imenovanju radnih tijela ili komisije donosi Odluku o imenovanju. Ovom odlukom se 

određuje se ime i prezime lica koje se angažira, odnosno utvrđuje sastav, poslovi koji će se 

obaviti, rok završetka poslova, način izvještavanja, osnov angažiranja i drugi bitni podaci. 

 

 

X ZAVRŠENE ODREDBE 

 

Član 29. 

 

(1) Izmjene i dopune ovog Pravilnika vrše se na način i po postupku koji važi za njegovo 

donošenje. Izmjene i dopune Poslovnika može predložiti predsjednik ili bilo koji član Upravnog 

odbora.  

(2) Prijedlog mora biti obrazložen i da sadrži odredbu koja se mijenja i odrebu koja se predlaže. 

 

 

XI STUPANJE NA SNAGU 

Član 24. 

 

(1) Danom stupanja na snagu ovog Poslovnika prestaje da važi Poslovnik o radu Upravnog 

odbora Internacionalnog univerziteta Travnik broj: 01-09-01-01/18 od  16.01.2018. godine. 

 

(2) Ovaj Poslovnik stupa na snagu danom donošenja i dostaviti će se svim članovima Upravnog 

odbora i postaviti će se na web stranicu Univerziteta. 

 

                                                                                         Predsjednik Upravnog odbora 

 

                                                                                                   Jasmin Jusufranić 

 

Broj: 01-06-01-02/20 

Travnik, 08.12.2020. godine  

